
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রােমিও জুলিএতের উপাখ্যান।
৪১৫


বিশেষ বিবেচনা পূর্ব্বক রোমিওকে নির্বাসিত করিতে আজ্ঞা দিলেন।

 জুলিএত কিয়দ্ঘটিকামাত্র পূর্ব্বে রোমিওর গলে ররমাল্য প্রদান করিয়া আসিয়াছিলেন। তাঁহার প্রতি নির্বাসন দণ্ড বিধানের বিষয় বিদিত হইলে চিরকালের নিমিত্ত বিচ্ছেদ হইল ভাবিয়া বিষাদ সাগরে মগ্নী হইলেন। পিতৃব্যতনয় তাইবাল্তের হত্যা শ্রবণ করিয়া আদৌ কামিনীর মহা কোপ হইয়াছিল তন্নিমিত্ত হত্যাকারি রোমিওকে শ্রীমান্ দুরাত্মা, দেবরূপী দৈত্য, দ্রোণ কাকোপম কপোত, বৃকের প্রকৃতিধারি মৃদু মেষ, কুসুমবৎ কোমল শরীর অথচ সর্পবৎ ক্রূর হৃদয় ইত্যাদি কোমল কটু ভাষায় তিরস্কার করেন কিন্তু সেই হত্যার নিমিত্ত প্রাণ প্রতিম রোমিও নির্বাসিত হইবেন এতদ্বিষয় অবগত হইলে তজ্জন্য শোক কোপকে পরাভূত করিয়া প্রবল হইয়া উঠিল। ভ্রাতৃবিয়োগ হেতু তাঁহার নয়নদ্বয় হইতে অনর্গল করুণাশ্রু নির্গত হইতেছিল এক্ষণে যখন প্রিয়তমের বিষয় চিন্তা করিলেন তখন নিধন সম্ভাবনা সত্ত্বেও তাঁহার জীবন রক্ষা হইয়াছে বিবেচনা করিয়া আহ্লাদিত হওয়াতে তাহাই আনন্দাশ্রু স্বরূপ হইল। পরন্তু দণ্ডের কথা পুনর্বার মনে হওয়াতে পতি শোকেই অধীর হইলেন এবং শত সহস্র তাইবাল্তের মৃত্যু অপেক্ষা স্বামির নির্বাসন মহা ক্লেশদায়ক বোধ করিতে লাগিলেন।

 রোমিও পথিমধ্যে এই ভয়ানক বিবাদ করিয়া সমরাবসানে লরেন্স সন্ন্যাসির আবাসে গিয়া আশ্রয় গ্রহণ করেন। সেখানে বসিয়া শুনিলেন তাঁহার প্রতি দেশান্তরি হইবার আদেশ হইয়াছে অতএব তাঁহার মানসিক ক্লেশের পরিসীমা রহিল না, মৃত্যু অপেক্ষা নির্বাসনের দুঃখ গুরুতর বোধ করিলেন। জন্মাবচ্ছেদে কখন বেরোনা নগরের বহির্ভাগে গমন করেন নাই নগরের বাহিরে পৃথিবী আছে কি না ইহাও জানিতেন না। এক্ষণে দেশ পরিত্যাগ পূর্ব্বক

		 এই পাতা শেষ সম্পাদিত হয়েছে ১৭:৩৫টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

